
Analyse

En vidimant la charte de Guillaume de Poissy, chevalier et seigneur de Noyon-sur-Andelle, Louis [I1X], roi de
France, confirme la donation faite par Guillaume aux religieuses de Notre-Dame de Fontaine-Guérard de 3 acres
de son aulnaie de Radepont.

Tableau delatradition
Editions principales

a. Delisle Léopold, Cartulaire normand de Philippe-Auguste, Louis VIII, Saint-Louis et Philippele Hardi, Caen,
Hardel (MSAN ; 16, 2e sérig, 6, p. 160-390), 1852, n° 692, p. 146-147.

b. Delide Léopold, Passy Louis, Mémoires et notes de M. Auguste Le Prévost pour servir a I'histoire du
département de |’ Eure, Evreux, Hérissey, 1862, t. 1, p. 498 (extrait).

Texte établi d'aprésa

Ludovicus, Dei gratia, Francorum rex. Noverint universi, presentes pariter et futuri, quod nos litteras Guillelmi de
Pissiaco, domini de Noione super Andelam, vidimus in hec verba :

Noverint universi, tam presentes quam futuri, quod ego Guillelmus de Pissiaco, miles, dominus de Noione super
Andelam, dedi et concessi in puram et perpetuam elemosinam, pro salute anime mee et Y sabellis uxoris mee et
antecessorum meorum, necnon etiam Roberti filii mei defuncti, Deo et ecclesie beate Marie de Fontibus Gerardi
et monialibus ibidem Deo servientibus tres acras alneti mei de Radiponte, cum fundo terre captas et mensuratas
juxta pratum, et terras dictarum monialium in uno latere, et in alio sicuti mete se protendunt ab aqua Andele
usgque ad metas. Dicte vero moniales et earumdem successores tenebunt et possidebunt elemosinarie de cetero
dictas tres acras aneti cum fundo terre, prout superius divisum est et expressum, salvo tamen jure capitalium
dominorum. Et ut hoc donum ratum et stabile in futurum teneatur, presentem cartam eisdem tradidi sigilli mei
munimine confirmatam. Actum anno Domini millesimo ducentesimo sexagesimo tercio, mense julii.

Nos autem predictum donum, prout superius continetur, concedimus et ratum habemus, et illud auctoritate regia
confirmamus, volentes quod predicte ecclesia et moniales dictas tres acras alneti cum fundo terre in manu mortua
teneant in perpetuum pacifice et quiete, salvo jure nostro in aliis ac etiam alieno. Quod ut ratum et stabile permaneat
in futurum, presentes litteras sigilli nostri fecimus impressione muniri. Actum apud Castrum in Leonibus anno
Domini millesimo ducentesimo sexagesimo tercio, mensejulio.

